
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

To‘ychiyeva Dilnoza Ikrom qizi 
ZOMIN TUMANINING XX ASRNING 80-YILLARIDAGI IJTIMOIY,  
IQTISODIY VA MADANIY HAYOTI  ............................................................................................................  38-44 

Kazakov Olim Sabirovich 

FOYDALANISH  ..................................................................................................................................................  85-89

Abstract. This article analyzes the legal nature of corrupt transactions and the civil-law consequences of their 
invalidity. The author emphasizes that criminal-law measures alone are insufficient in combating corruption and 
highlights the importance of civil-law mechanisms. The study examines the concept of invalidity of corrupt 
transactions, their legal consequences, and the civil-law norms applicable to such cases. 
Additionally, the article explores civil legislation related to the invalidity of transactions, their classification, and 
the annulment of corrupt transactions along with their consequences. The study also addresses the financial and 
legal issues arising from the invalidity of transactions, including two-sided and one-sided restitution. By 
comparing international practices, the article evaluates the effectiveness of civil-law measures in combating 
corruption. 

Keywords: vecorrupt transaction, invalidity of transactions, Civil Code, restitution, legal consequences, anti-
corruption measures, legal succession, civil-law mechanisms, international practice, illegal transactions. 

KORRUPSIYAVIY BITIM HAQIQIY EMASLIGINING FUQAROLIK-HUQUQIY 
OQIBATLARI 

Yusupov Oʻktamboy, 
Oʻzbekiston Respublikasi Huquqni muhofaza qilish akademiyasi tadqiqotchisi 

Annotatsiya. Ushbu maqolada korrupsiyaviy bitimlarning huquqiy mohiyati va ularning haqiqiy emasligi bilan 
bogʻliq fuqarolik-huquqiy oqibatlari tahlil qilinadi. Muallif korrupsiyaga qarshi kurashishda faqat jinoiy-huquqiy 
choralarning yetarli emasligini taʼkidlab, fuqarolik-huquqiy mexanizmlarning ahamiyatini ochib beradi. Maqolada 
korrupsiyaviy bitimlarning haqiqiy emasligi masalasi, huquqiy oqibatlari va ular boʻyicha qoʻllaniladigan 
fuqarolik-huquqiy normalar oʻrganiladi. 
Shuningdek, maqolada fuqarolik qonunchiligida bitimlarning haqiqiy emasligi toʻgʻrisidagi normalar, ularning 
tasnifi, ayniqsa, korrupsiyaviy bitimlarni bekor qilish va ularning oqibatlari yoritiladi. Bitimning haqiqiy emasligi 
tufayli yuzaga keladigan ikki tomonlama va bir tomonlama restitutsiyalar, noqonuniy bitimlar natijasida kelib 
chiqadigan moliyaviy va huquqiy masalalar ham koʻrib chiqiladi. Xalqaro tajriba bilan solishtirish asosida 
maqolada korrupsiyaga qarshi fuqarolik-huquqiy choralarning samaradorligi tahlil qilinadi.  

Kalit soʻzlar: korrupsiyaviy bitim, bitimning haqiqiy emasligi, Fuqarolik kodeksi, restitutsiya, huquqiy oqibatlar, 
korrupsiyaga qarshi kurash, huquqiy vorislik, fuqarolik-huquqiy mexanizmlar, xalqaro tajriba, noqonuniy 
bitimlar. 

DOI: https://doi.org/10.47390/SPR1342V5I2Y2025N80  

Kirish. Korrupsiyaga qarshi kurashishning huquqiy vositalari muammosiga 

bagʻishlangan ilmiy nashrlar sharhi shuni koʻrsatadiki, tobora koʻproq tadqiqotchilar ushbu 

sohada faqat jinoyat-huquqiy choralar yetarli emasligini tushunishga kelishmoqda[1]. Masalan, 

“islohotlarning deyarli butun davri davomida korrupsiyaga qarshi kurashish asosan jinoyat-

huquqiy shakllar asosida amalga oshirildi. Ular yetarli emas deb aytish ortiqcha”[2]. Bu borada 

https://doi.org/10.47390/SPR1342V5I2Y2025N80

korrupsiyaga qarshi kurashishning fuqarolik-huquqiy mexanizmini oʻrganish muhim ahamiyat 

kasb etadi. Avvalo, muammoning ayrim nazariy-metodologik jihatlariga, ayniqsa, 

korrupsiyaviy bitim, haqiqiy boʻlmagan bitim, haqiqiy boʻlmagan bitim va korrupsiyaviy 

bitimning haqiqiy emasligi huquqiy oqibatlariga toʻxtalib oʻtish lozim. 

Adabiyotlar tahlili va metodologiya. Fuqarolik kodeksining 113-moddasining 

birinchi qismiga muvofiq, bitim ushbu Kodeksda belgilangan asoslarga koʻra sud tomonidan 

haqiqiy emas deb topilishi orqali (nizoli bitim) yoki bunday tan olinishdan qatʼi nazar (oʻz-

oʻzidan haqiqiy boʻlmagan bitim) haqiqiy emas hisoblanadi. Shu tariqa, qonun chiqaruvchi 

haqiqiy boʻlmagan bitim tushunchasini uning ayrim turlari (nizoli bitim va oʻz-oʻzidan haqiqiy 

bitim)ni sanab oʻtish va ularga xos xususiyatlarni bayon etish orqali belgilab beradi. Shu 

munosabat bilan “bitimning haqiqiy emasligi” tushunchasining doktrinaviy talqini alohida 

ahamiyat kasb etadi. 

Fuqarolik huquqiy adabiyotlarda bitimning haqiqiy emasligiga oid juda koʻp aniq 

taʼriflar keltirilgan. Masalan, bitimning haqiqiy emasligi, bu – bitim shaklida sodir etilgan 

harakatning yuridik fakt sifatiga ega emasligini, yaʼni uning ishtirokchilari kutgan fuqarolik-

huquqiy oqibatlarni yuzaga keltira olmasligini anglatishi taʼkidlanadi[3]. Bitimning haqiqiy 

emasligi bu uning qonun talablarga mos kelmasligi bilan bogʻliq nuqsoni hisoblanadi[4].  

Bitimning haqiqiy emasligi mazkur bitimning nuqsoni ekanligini koʻrsatuvchi sifat 

boʻlib, u shu bilan birga ushbu nuqsonning natijasi sifatida qabul qilinadi[5]. Haqiqiy emaslik – 

bu shartnomani sodir etish vaqtida uni yaroqsiz holatga keltiradigan huquqiy nuqson boʻlib, 

uning qonunan huquqiy oqibatlarga sabab boʻlishini istisno qiladi[6]. 

Muhokama. Shuni taʼkidlash joizki, fuqarolik-huquqiy adabiyotlarda “bitimning haqiqiy 

emasligi” kategoriyasi tanqid ostiga olinadi va uni mutlaq tushuncha sifatida qarash notoʻgʻri 

deb hisoblanadi. Baʼzi tadqiqotchilar “haqiqiy boʻlmagan bitim” atamasini ishlatishga qarshi 

chiqib, uni notoʻgʻri deb bilishadi. Shu bilan birga, bir qator tadqiqotchilar faqat qonun 

talablariga mos ravishda sodir etilgan huquqiy harakatgina bitim deb hisoblanishi mumkin deb 

taʼkidlaydilar[7]. Ushbu fikrni qoʻllab-quvvatlash uchun quyidagi dalillar keltiriladi: “bitim deb 

faqat huquqiy harakatni hisoblash mumkin. Bitimni fuqarolik huquq va majburiyatlarining 

yuzaga kelishi, oʻzgarishi yoki tugatilishi asosi sifatida qonunan belgilashni huquqiy harakatni 

sodir etishga ruxsat sifatida qarash mumkin va lozim. Qonunga boshqacha maʼno berish orqali 

davlat huquqiy harakatlarni sodir etish orqali fuqarolik huquq va majburiyatlarini yuzaga 

keltirish, oʻzgartirish yoki tugatish imkoniyatini qoʻllab-quvvatlashi tushuniladi. Qonun maʼlum 

fuqarolik-huquqiy oqibatlarni huquqbuzarlik sodir etilishi bilan bogʻlaydigan holatlarda ham 

bu holat huquqbuzarliklarni qoʻllab-quvvatlaydi degani emas”[8]. “Haqiqiy boʻlmagan bitim” 

konstruksiyasida “bitim” tushunchasi uning asosiy elementlaridan biri (bitim – bu “huquqiy 

harakat”)dan mahrum boʻladi, degan fikr ham bildiriladi[9]. 

Ushbu yondashuvga qarshi ravishda bitimning huquqiyligi uning zaruriy belgisi emas, 

degan fikr mavjud[10]. Bunday yondashuv fuqarolik huquqida “haqiqiy boʻlmagan bitim” 

kategoriyasining mavjudligi bilan asoslanadi, chunki bu holatda haqiqiy boʻlmagan harakat 

sodir etilgan boʻlsa ham (masalan, qonuniylik va axloqqa xilof maqsadda tuzilgan bitim), qonun 

chiqaruvchi unga nisbatan “bitim” atamasini qoʻllaydi. 

Har bir keltirilgan fikr asosli deb topilishi mumkin. Bizning fikrimizcha, “haqiqiy 

boʻlmagan bitim” kategoriyasi mavjud boʻlishga haqli, chunki u fuqarolik-huquqiy munosabat 

ishtirokchilarining ushbu harakatining mohiyatini aniq ifoda etadi, u bitimning barcha tashqi 

belgilariga ega. Noqonuniylik bu holatda bitim deb atalgan harakatning bir belgisi hisoblanadi, 

lekin uning mohiyatini aks ettirmaydi. Bunda quyidagi misolni keltirish mumkin: noqonuniy 

harakat, uning noqonuniyligiga qaramay, harakat boʻlishdan toʻxtamaydi. Noqonuniylik – bu 

harakatning belgisi, lekin aniqlanadigan obyektning mohiyati emas. Shu munosabat bilan 

korrupsiya bilan bogʻliq bitim, u haqiqiy emas boʻlishiga qaramay, bitim boʻlib qoladi va bu 

uning fuqarolik-huquqiy mohiyatini aks ettiradi. (Bunda “bitim” atamasining fuqarolik 

huquqidagi ahamiyatini taʼkidlash mumkin, chunki bu korrupsiya bilan bogʻliq bitimni boshqa 

fuqarolik-huquqiy kategoriyalardan, masalan, vakillik yoki mulk huquqidan farqlash imkonini 

beradi). Shu bilan birga, u qoʻshimcha belgisi – noqonuniylikka ega, bu belgini ham tasdiqlash 

lozim boʻladi, va bu sud tomonidan belgilanishi kerak. 

Yuqorida keltirilgan FKning 113-moddasining birinchi qismiga koʻra, haqiqiy boʻlmagan 

bitimlar ikki turga boʻlinadi: nizoli va oʻz-oʻzidan haqiqiy boʻlmagan. Nizoli bitimni haqiqiy 

emas deb tan olish talabi ushbu Kodeksda koʻrsatilgan shaxslar tomonidan berilishi mumkin 

(FKning 113-moddasi ikkinchi qismi). Hech qanday yuridik kuchga ega boʻlmagan bitim haqiqiy 

emasligi oqibatlarini qoʻllash talabi esa har qanday manfaatdor shaxs tomonidan berilishi 

mumkin. Sud bunday oqibatlarni oʻz tashabbusi bilan qoʻllash huquqiga ega (FKning 113-

moddasi uchinchi qismi). 

Fuqarolik-huquqiy ilmiy tadqiqotlarda oʻrinli ravishda taʼkidlanadiki, “haqiqiy 

boʻlmagan bitimlarni yaroqsiz (oʻz-oʻzidan haqiqiy boʻlmagan) va nizoli bitim turlariga 

tasniflash asrlar davomida qaynoq nazariy munozaralarning predmeti boʻlib kelgan. XIX 

asrning oxiridayoq nemis sivilistikasining klassiklaridan biri G. Dernburg shunday xulosa 

qilgan edi: “Yaqinda rim huquqining ulugʻvorligini isbotlaydigan yangi dalil sifatida yaroqsiz va 

nizoli bitimlarni keskin ajratilishi qayd etilgan edi. Biroq, bugungi kunda koʻpchilik bunday 

qarama-qarshilikning ichki huquqiy ahamiyatini inkor etadi”[11]. Masalan, I.B.Noviskiy 

fikricha, “yaroqsiz bitimlarini nizoli bitimlarga qarama-qarshi qoʻyish prinsipial asosga ega 

emas: agar nizolilik amalga oshirilsa, bu bitimning “yaroqsizligi”ga olib keladi, shunda ham 

bitim boʻyicha nizolashilayotgan paytdan emas, balki umumiy qoidaga koʻra, bitim tuzilgan 

paytdan, yaʼni orqaga qaytgan holda haqiqiy emaslik kuchga kiradi”[12]. 

Haqiqiy boʻlmagan bitimlarning tasnifi uchun boshqa asoslar ham taklif etilgan. Masalan, 

Q.A.Musayev haqiqiy boʻlmagan bitimlarni huquqqa zid bitimlar va xossalaridagi boshqa 

nuqsonlar bilan bogʻliq haqiqiy boʻlmagan bitimlarga ajratishni taklif qilgan[13]. Bizningcha, 

bunday tasnif ham asoslidir va korrupsiyaviy bitimlarni oʻrganishda qoʻllanilishi mumkin, 

chunki aynan korrupsiyaviy bitimlar bunday haqiqiy boʻlmagan huquqqa zid bitimlarning 

yaqqol namunasi hisoblanadi. Ushbu tasnifdan anʼanaviy tasnif bilan birga foydalanish 

korrupsiyaviy bitimlarning fuqarolik-huquqiy tabiatiga aniqlik kiritish imkonini beradi. 

Xususan, ularga bitimlarning tasnifi asosiga qarab turli tavsiflarni qoʻllash mumkin – haqiqiy 

emaslik, yaroqsizlik, huquqqa xiloflik. 

M.V. Krotov haqiqiy boʻlmagan bitimlarning maxsus tarkiblarini (mazmunida nuqsonlar, 

iroda nuqsonlari, subyektlar tarkibida nuqsonlar va shaklida nuqsonlar mavjud bitimlar) 

hamda umumiy tarkibni ajratishni taklif qiladi, bunga FKning 116-moddasida belgilangan 

norma va maxsus tarkiblar kiradi[14]. Haqiqiy boʻlmagan bitimlarning eng anʼanaviy tasnifi esa 

ularni yaroqsiz va nizoli bitimlarga ajratish hisoblanadi, ular baʼzan “mutlaq haqiqiy boʻlmagan” 

va “nisbiy haqiqiy boʻlmagan” bitimlar deb ham ataladi 16. Hozirgi tadqiqot mavzusiga nisbatan 

alohida qiziqish haqiqiy boʻlmagan bitimlarning yaroqsizlik turiga tegishlidir. Bu korrupsiyaviy 

bitimlar aynan yaroqsiz bitimlar kategoriyasiga kirishi bilan bogʻliq, natijada ularga fuqarolik 

qonunchiligida yaroqsiz bitimlarga nisbatan nazarda tutilgan haqiqiy boʻlmagan bitimlarning 

oqibatlari tatbiq etiladi. 

Yaroqsiz bitimning xususiyati shundaki, u tuzilgan paytdanoq huquq normasiga koʻra 

haqiqiy emas hisoblanadi (quae contra ius fiunt debent utique pro infectis haberi – qonunga zid 

ravishda qilingan amallar haqiqiy emas, deb hisoblanishi lozim). Yaroqsiz bitimni bajarishga 

yoʻl qoʻyilmaydi. Har qanday manfaatdor shaxslar bitimning yaroqsizligini asos qilib koʻrsatish 

va uning haqiqiy emasligining oqibatlarini sud tartibida talab qilish huquqiga ega[15]. 

V.P.Shaxmatov taʼkidlaganidek, “yaroqsiz bitimning haqiqiy emasligi qonun tomonidan 

normativ imperativlash usuli bilan oldindan belgilab qoʻyilgan”[16]. K.P.Pobedonossev qayd 

etganidek: “nima oʻz-oʻzdan yaroqsiz boʻlsa, u qachon ayon boʻlishidan qatʼiy nazar, boshidanoq 

yaroqsizdir”[17]. 

Amaldagi qonunchilikka koʻra korrupsiyaviy bitimlar qonunga yoki boshqa huquqiy 

hujjatlarga muvofiq kelmaydigan (FKning 116-moddasi) harakatlar sifatida yaroqsiz bitimlar 

kategoriyasiga kiradi. Shu bilan birga, ilmiy adabiyotlarda yaroqsiz bitimlarning bunday 

turlarini ifodalash uchun “antiijtimoiy bitimlar” termini ham ishlatiladi. 

Bu termin korrupsiyaviy bitimlarni taʼriflash uchun juda mos keladi, chunki ular, 

haqiqatdan ham, yuqori darajadagi antiijtimoiylik bilan tavsiflanadi. Masalan, O.I. 

Xamazinaning fikricha, korrupsiya mavjud legal usullar va ijtimoiy jarayonlarini boshqarish 

mexanizmlarini buzadi hamda antiijtimoiy oqibatlarga olib keladi. Shu bilan birga, 

korrupsiyaviy munosabatlar ishtirokchilarining faoliyati huquqqa zid boʻlgani sababli, 

huquqning eng muhim xususiyatlari – uning rasmiy aniqligi, normativligi, davlat tomonidan 

kafolatlanganligi va tizimliligi – yetarli darajada va izchil qoʻllanilganda yozilmagan soya 

qoidalariga ishonchli qarshilik koʻrsatishga qodir. Bundan tashqari, korrupsiya jamiyat 

munosabatlarining eng muhim sohalari boʻlmish hokimiyat va mulkka buzgʻunchi taʼsir qiladi. 

Korrupsiyaning jamiyat uchun xavfliligi va zararliligi aynan shunda namoyon boʻladi[18]. 

I.S.Alakshina korrupsiyani ijtimoiy fenomen sifatida jamiyat maqsadlariga birgalikda erishish 

jarayonida yuzaga keladigan buzilishlar (disfunksiyalar) sifatida koʻradi[19]. 

Endi korrupsiyaviy bitimning haqiqiy emasligining huquqiy oqibatlarini batafsil koʻrib 

chiqamiz. Bitimning haqiqiy emasligining huquqiy oqibatlari FKning 114-moddasida 

belgilangan. Ushbu moddaning birinchi qismiga koʻra, haqiqiy emas bitim, uning haqiqiy 

emasligi bilan bogʻliq boʻlganlaridan tashqari, huquqiy oqibatlarni keltirib chiqarmaydi va 

tuzilgan paytdan haqiqiy emas hisoblanadi. Ushbu moddaning ikkinchi qismiga koʻra, bitim 

haqiqiy emas boʻlsa, tomonlar bir-biriga bitim boʻyicha olgan barcha narsalarni qaytarishlari 

shart. Agar olgan narsalarni aslida qaytarish mumkin boʻlmasa (shu jumladan, mulkdan 

foydalanish, bajarilgan ishlar yoki koʻrsatilgan xizmatlar bilan bogʻliq hollarda), uning qiymati 

qonunda boshqa oqibatlar nazarda tutilmagan boʻlsa, pul bilan qoplanishi lozim. 

Shunday qilib, umumiy qoidaga koʻra, bitimning haqiqiy emasligining oqibati ikki 

tomonlama restitutsiyadir. Biroq, FKning 114-moddasida istisno koʻzda tutilgan – istisno 

tariqasida qonunda bitimning haqiqiy emasligining boshqa oqibatlari belgilangan boʻlsa, ikki 

tomonlama restitutsiya qoʻllaniladi. Koʻrinadiki, korrupsiyaviy bitimlar aynan shu umumiy 

qoidadan istisnolarga kiradi va bu FKning 116-moddasida koʻrsatilgan tartibga muvofiq 

bitimning haqiqiy emasligi oqibatlariga tegishlidir. Bizning fikrimizcha, korrupsiyaviy bitimlar 

FKning 116-moddasi (qonunchilik talablariga muvofiq boʻlmagan bitimning haqiqiy emasligi) 

taʼsiriga tushadi. Xususan, 116-moddada bitimning haqiqiy emasligi boʻyicha boshqa oqibatlar 

belgilangan – bitim haqiqiy emas boʻlgani haqidagi umumiy qoidadagi kabi ikki tomonlama 

restitutsiya emas, balki bir tomonlama restitutsiya yoki restitutsiyaga yoʻl qoʻymaslik koʻzda 

tutilgan. 

Xususan, FKning 116-moddasi uchinchi qismiga koʻra “korrupsiyaga, shu jumladan 

manfaatlar toʻqnashuviga yoʻl qoʻyilgan holda tuzilgan bitim sud tartibida haqiqiy emas deb 

topiladi”. Bunday bitimning oqibatlariga oid masalalar FKning 114-moddasi toʻrtinchi qismida 

nazarda tutilgan boʻlib, unga koʻra “korrupsiyaga yoʻl qoʻyilgan holda tuzilgan bitim haqiqiy 

emas deb topilgan taqdirda, bunday bitimni tuzish natijasida jismoniy va yuridik shaxslarga 

yetkazilgan zararning oʻrni aybdor shaxslar tomonidan sud tartibida qoplanadi”. 

Ushbu modda qoidalariga koʻra, jamiyat tartibi yoki axloq asoslariga zavqli zid maqsad 

bilan tuzilgan bitim haqiqiy emas hisoblanadi. Agar bitimda ikki tomonning ham qasdi boʻlgan 

boʻlsa – bitim har ikki tomon tomonidan bajarilgan hollarda – ular bitim boʻyicha olgan barcha 

narsa davlat manfaatiga undirilishi oʻrinli boʻlishi taʼkidlash zarur. Bunda bitim faqat bir taraf 

tomonidan bajarilgan hollarda esa ikkinchi tomondan unga olingan barcha narsa va birinchi 

tomondan unga berilgan kompensatsiya davlat manfaatiga undiriladi. Agar bitimda faqat bir 

tomonning qasdi boʻlsa, unda uning bitim boʻyicha olgan barcha narsasi ikkinchi tomonga 

qaytarilishi kerak, ikkinchi tomon esa olingan barcha narsa yoki bajarilgani uchun unga tegishli 

boʻlgan kompensatsiya davlat manfaatiga undiriladi. 

Qonunchilikda keltirilgan qoidalarida koʻzda tutilgan har bir ehtimoliy holatga nisbatan 

korrupsiyaviy bitimning haqiqiy emasligining huquqiy oqibatlarini koʻrib chiqamiz. 

1. HAR IKKALA TOMONDA HAM QASD BOʻLGAN KORRUPSIYAVIY BITIMNING HAQIQIY 

EMASLIGINING OQIBATLARI 

Yuqorida aytilganidek, FKning 116-moddasining ikkinchi qismiga muvofiq, agar bitimda 

har ikki tomonning ham qasdi mavjud boʻlsa va bitim har ikki taraf tomonidan bajarilgan boʻlsa, 

ular bitim boʻyicha olgan barcha narsasi bir-biriga qaytariladi. Bu oʻz navbatida, korrupsiyaviy 

bitimning haqiqiy emasligi samarasizligini koʻrsatadi. Chunki, mazkur bitim tuzgan shaxslar 

oʻz-oʻzidan jinoiy qilmishni sodir etgan hisoblanadi va ular tomonidan tuzilgan korrupsiyaviy 

bitim narsasi davlat foydasiga oʻtkazilishi oʻrinli koʻrinadi. Agar bitimni faqat bir tomon 

bajargan boʻlsa, ikkinchi tomondan u tomonga berilgan barcha narsa va birinchi tomondan 

unga tegishli kompensatsiya ham davlat daromadiga oʻtkazilishini ham taklif qilish mumkin. 

Shu tariqa, korrupsiyaviy bitimning bu holatdagi huquqiy oqibati restitutsiyaga yoʻl 

qoʻymaslikdir (bitimning haqiqiy emasligi haqidagi umumiy qoidadan istisno, yaʼni unga koʻra 

huquqiy oqibat ikki tomonlama restitutsiyadir). 

Misol sifatida davlat ehtiyojlari uchun tovar yetkazib berishga oid shartnoma 

koʻrinishida tuzilgan korrupsiyaviy bitimni keltirish mumkin (masalan, kompyuterlar yetkazib 

berish). Farz qilaylik, yuridik shaxs – yetkazib beruvchi shartnomani pora berish natijasida 

olgan. Agar shartnoma bajarilgan boʻlsa (masalan, davlat organi uchun kompyuterlar yetkazib 

berilgan va ular uchun toʻlov amalga oshirilgan boʻlsa), ushbu korrupsiyaviy bitim boʻyicha 

tomonlar tomonidan olingan barcha narsa– xususan, yetkazib beruvchi tomonidan 

kompyuterlarni yetkazib berish uchun olingan summa va shartnoma doirasida yetkazib 

berilgan kompyuterlarning oʻzi ham davlat daromadiga undirilishini taklif etish oʻrinlidir. 

Nazarimizda, istisno sifatida, bitimning bir tarafi oʻz tomonidan bitim adashish taʼsirida 

tuzilganini bildirgan holatlar boʻlishi mumkin, yaʼni korrupsiyaviy bitim tuzishga qasd faqat bir 

tomonda mavjud boʻlgan holat. Bunday holat quyida bayon qilinadi. 

2. FAQAT BIR TOMONDA QASD BOʻLGAN KORRUPSIYAVIY BITIMNING HAQIQIY 

EMASLIGINING OQIBATLARI 

Umumiy jihatdan aytish mumkinki, agar bitimda qasd faqat bitimning bir tomonida 

mavjud boʻlsa, unda u tomon bitim boʻyicha olgan barcha narsani ikkinchi tomonga qaytarishi 

shart, ikkinchi tomon esa olgan narsasi yoki bajarilgan uchun unga tegishli boʻlgan 

kompensatsiya davlat daromadiga undirilishi xususiyda taklifni ilgari surish mumkin. Shu 

tariqa, korrupsiyaviy bitimning bu holatdagi huquqiy oqibati bir tomonlama restitutsiyadir (bu 

holat ham bitimning haqiqiy emasligi haqidagi umumiy qoidadan istisno boʻlib, unga koʻra 

huquqiy oqibat ikki tomonlama restitutsiyadir). 

Korrupsiyaviy bitimga nisbatan ushbu qoida quyidagi holatlarda qoʻllanishi mumkin, 

deb hisoblaymiz: agar bir tomonning qasdi korrupsiyaviy bitim tuzishni oʻz ichiga olgan boʻlsa, 

ikkinchi tomon esa ushbu bitimni adashish taʼsirida tuzgan boʻlsa. Biz bunday holatlarni batafsil 

koʻrib chiqmoqchimiz. 

Birinchi qarashda, korrupsiyaviy bitimning tabiati shundan iboratki, unda ishtirok 

etuvchi har ikki tomon ham sodir etilayotgan noqonuniy harakat haqida toʻliq xabardor boʻlib, 

bunga ongli ravishda rozi boʻladi. Biroq, bizning fikrimizcha, amaliyotda shunday holatlar 

boʻlishi mumkinki, bitimda qasd faqat bir tomonda mavjud boʻladi, ikkinchi tomon esa ushbu 

bitimni adashish taʼsirida tuzadi. 

Quyidagi misollarni keltirib oʻtamiz. 

A) Oʻzbekiston Respublikasi Korrupsiyaga qarshi kurashish agentligi direktorining 

2023-yil 11-martdagi 54-sonli buyrug‘iga ilova “Davlat fuqarolik xizmatchisi tomonidan xizmat 

safarlari, xalqaro va boshqa rasmiy tadbirlar munosabati bilan olinishi mumkin boʻlgan sovgʻa 

qiymati, shuningdek uni tasarruf etish tartibi toʻgʻrisida”gi nizomning 16-bandiga koʻra 

“sovgʻaning qiymati bazaviy hisoblash miqdorining 4 (toʻrt) baravariga teng yoki undan koʻp 

boʻlmagan miqdorda ekanligi aniqlangan taqdirda, sovgʻa davlat fuqarolik xizmatchisida 

qoldiriladi va u tomonidan oʻz ixtiyoriga koʻra tasarruf etiladi”. 

Quyidagi vaziyatni tasavvur qilaylik: pora beruvchi pora oluvchiga pora sifatida maʼlum 

bir buyumni (masalan, qimmatbaho shokolad qutisini) taqdim etadi, pora oluvchi esa buni 

sovgʻa sifatida qabul qiladi va uni pora deb hisoblamaydi, natijada pora beruvchiga hech qanday 

xizmat koʻrsatish niyatiga ega boʻlmaydi. Shunday qilib, pora oluvchi korrupsiyaviy bitim 

tuzishga qasdga ega boʻladi (eslatib oʻtamiz, Jinoyat kodeksida pora miqdori boʻyicha hech 

qanday cheklovlar yoʻq, shuning uchun uch ming rubldan kam boʻlgan sovgʻa ham pora sifatida 

baholanishi mumkin). Shu bilan birga, boshqa tomon ushbu bitimni sovgʻa shartnomasi sifatida 

tuzgan deb oʻylaydi (ogʻzaki shaklda). Demak, bunday holatda korrupsiyaviy bitim ushbu shaxs 

tomonidan adashish taʼsirida tuzilgan boʻladi. 

B) Ikkinchi ehtimoliy misol, bizning fikrimizcha, aksincha, pora oluvchi pora olishga 

qasdga ega boʻlgan, ammo pora beruvchi pora berishga qasdga ega boʻlmagan holatda sodir 

boʻlishi mumkin. 

Misol sifatida, maʼlum bir davlat xizmatchisi rasman unga murojaat qilgan fuqaroga 

hujjatlarni rasmiylashtirish jarayonini tezlashtirish uchun maʼlum miqdorda “qoʻshimcha 

davlat boji” toʻlashni taklif qiladi. Shu bilan birga, ushbu xizmatchi fuqaroga bunday toʻlov 

qonun bilan belgilangan qoida ekanini tasdiqlaydi. Natijada, fuqaro qonun doirasida harakat 

qilyapman, deb oʻylaydi va pora oluvchi talab qilgan summani toʻlaydi, ammo korrupsiyaviy 

bitim tuzishga qasdga ega boʻlmaydi, balki adashish taʼsirida harakat qiladi. Uning fikricha, u 

umuman hech qanday fuqarolik-huquqiy munosabatlarda ishtirok etmayapti va hech qanday 

bitim tuzmayapti, balki davlat xizmatlari koʻrsatish boʻyicha hujjatlarni rasmiylashtirishga oid 

maʼmuriy-huquqiy munosabatlarga kirishyapti. Shu bilan birga, bunday holda 

korrupsiyalangan davlat xizmatchisi pora talab qilayotganini ongli ravishda anglaydi va 

korrupsiyaviy bitim tuzishga qasdga ega boʻladi (hujjatlarni tezlashtirib rasmiylashtirish 

evaziga pul). 

V) Yanglish taʼsirida bitim tuzishning uchinchi misoli sifatida quyidagini keltirish 

mumkin. Tasavvur qilaylik, davlat organi uchun ofis mebellarini yetkazib berish boʻyicha 

korrupsiyaviy bitim tuziladi. Mebellar yetkazib berish boʻyicha shartnoma yetkazib beruvchi 

tashkilot tomonidan tanlov komissiyasi aʼzosiga pora berish orqali yutilgan. Biroq, shartnomani 

imzolagan davlat organining vakillari pora berish faktidan bexabar boʻlgan. Demak, davlat 

organi tomonidan korrupsiyaviy bitim (davlat ehtiyojlari uchun tovar yetkazib berish boʻyicha 

shartnoma) adashish taʼsirida tuzilgan, yaʼni korrupsiyaviy bitim tuzishga qasd yoʻq boʻlgan. 

Shunday qilib, keltirilgan misollarda FKning 116-moddasi uchinchi qismida nazarda 

tutilgan bitim haqiqiy emasligining oqibatlari yuzaga keladi. Demak, korrupsiyaviy bitim 

tuzishga qasdiga ega boʻlgan shaxs tomonidan olingan barcha narsa boshqa tomonga 

qaytarilishi kerak. Masalan, ikkinchi misolimizda korrupsiyalashgan davlat xizmatchisi hech 

narsadan shubhalanmagan fuqarodan olgan pora summasini fuqaroga qaytarishi shart. Pora 

summasi davlat daromadiga undirilmaydi. Biz bu qoidani adashishga uchragan shaxsga 

nisbatan adolatli deb hisoblaymiz. 

Shu bilan birga, oʻsha modda qoidalariga muvofiq, bitim tuzishga qasd yoʻq boʻlgan 

tomon tomonidan olingan barcha narsa yoki bajarilgan ishlar uchun unga tegishli boʻlgan 

kompensatsiya davlat daromadiga undirilishini taklif etamiz. Masalan, uchinchi misolimizda 

davlat ehtiyojlari uchun ofis mebellarini yetkazib berish boʻyicha shartnoma haqiqiy 

emasligining oqibatlari quyidagicha boʻladi. Davlat organi tomonidan (bitim tuzishga qasdga 

ega boʻlmagan tomon sifatida) olingan barcha narsa yaʼni yetkazib berilgan mebellar davlat 

daromadiga undirilishi adolatli boʻlar edi. Biroq, yetkazib beruvchi tashkilot tomonidan (bitim 

tuzishga qasdga ega boʻlgan tomon sifatida) olingan barcha narsa boshqa tomonga qaytariladi. 

Natijada, davlat organi shartnomaga muvofiq ofis mebellarini xarid qilish uchun sarflagan 

barcha mablagʻlarini qaytaradi. 

Natijalar. Shunday qilib, ushbu qoida korrupsiyaviy bitimda aybdor tomonga ham, 

aybsiz tomonga nisbatan ham adolatli, deb baholanadi. 

Shuni taʼkidlash joizki, korrupsiyaviy bitimning haqiqiy emasligi oqibatlarini boshdan 

kechirish zarurati bunday bitimni tuzishga qasdga ega boʻlgan tomon uchun noxush oqibatlarni 

toʻliq qamrab olmaydi. Ushbu shaxs jinoyatchi hisoblanadi va JKning 210-moddasi (“Pora 

olish”) yoki 211-moddasi (“Pora berish”) qoidalariga muvofiq, uning qasdi qaysi harakatni oʻz 

ichiga olganiga qarab, jinoiy javobgarlikka tortiladi. 

Shu bilan birga, korrupsiyaviy bitimni tuzishga qasdga ega boʻlmagan va adashish 

taʼsirida bunday bitim tuzganligi natijasida zarar koʻrgan tomon jinoiy jarayon doirasida 

zararni qoplash toʻgʻrisida fuqarolik daʼvo ariza kiritish huquqiga ega. 

Shu tariqa, korrupsiyaviy bitimlarni haqiqiy emas deb tan olishning fuqarolik-huquqiy 

mexanizmini qoʻllash (ushbu bitimlarning huquqiy oqibatlari bilan birga) zamonaviy 

huquqshunoslikda korrupsiyaga faqat jinoyat-huquqiy yoki maʼmuriy-huquqiy hodisa sifatida 

qarashga boʻlgan maʼlum bir cheklovlarni yengib oʻtishga imkon beradi. Bundan tashqari, 

korrupsiyaga qarshi kurash usullari arsenalini yetarlicha samarali boʻlgan fuqarolik-huquqiy 

usullar bilan boyitadi. 

